
2025-2026 წლის საუკეთესო პრაქტიკის პროგრამაში მონაწილეობაზე
ამბროლაურის  მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)
[bookmark: _GoBack]ბაჩანა ბრეგვაძის ლიტერატურული კონკურსი ,,მწიგნობარი“-პროექტის მიზანია ახალგაზრდა თაობაში მოტივაციის შექმნა და წიგნის კითხვის სურვილის გაღვიძება ,წიგნიერების დონის ამაღლება ,საბიბლიოთეკო ცხოვრებისა და წიგნიერების პოპულარიზაცია,ნიჭიერი ადამიანების,ბავშვებისა და ახალგაზრდების შემოქმედებითიშესაძლებლობების გამოვლენა და საზოგადოებისთვის გაცნობა.
2. თემატიკა:
(გამოცხადებული საკონკურსო თემის დასახელება)
სკოლამდელი აღზრდა, სკოლისგარეშე განათლება და ზრდასრულთა განათლების მუნიციპალური პროგრამები;

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 
იდეის ავტორი  გურამ გორდეზიანი -პოეტი ...
განმახორციელებელი  -ამბროლაურის მუნიციპალიტეტი.
4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი) 

ამბროლაურის მუნიციპალიტეტი მდებარეობს დასავლეთ საქართველოს ჩრდილოეთ  ნაწილში, ცენტრალური კავკასიონის სამხრეთ ფერდობებზე და განეკუთვნება მაღალმთიან ზონას. ჩრდილო–აღმოსავლეთიდან მას ესაზღვრება ონის მუნიციპალიტეტი, ჩრდილო–დასავლეთიდან ლენტეხის და ცაგერის მუნიციპალიტეტები, სამხრეთ–დასავლეთიდან წყალტუბოს მუნიციპალიტეტი (იმერეთის რეგიონი), სამხრეთიდან–ტყიბულის მუნიციპალიტეტი (იმერეთის რეგიონი), ხოლო სამხრეთ–აღმოსავლეთიდან – ჭიათურის და საჩხერის მუნიციპალიტეტები (იმერეთის რეგიონი). მანძილი მუნიციპალიტეტის ცენტრიდან რუსეთის ფედერაციის სახელმწიფო საზღვრამდე 79 კმ-ია, უახლოეს სარკინიგზო სადგურამდე (ქ. ტყიბული) 39 კმ, უახლოეს სარკინიგზო კვანძამდე (ქ. ქუთაისი) 72 კმ, უახლოეს პორტამდე (ქ. ფოთი) 170 კმ, ქ. თბილისამდე 243 კმ. მუნიციპალიტეტის მთლიანი ფართობი 1142 კვ.კმ–ია, რომელიც მოიცავს 1 ქალაქსა და 69 სოფელს. 
ამბროლაურის მუნიციპალიტეტის რეგისტრირებული მოსახლეობა 2025 წლის 01 ივლისის  მდგომარეობით 13556 ადამიანია. მუნიციპალიტეტის მოსახლეობიდან 6740ქალია, ხოლო 6816 მამაკაცი.   ერთ-ერთი მთავარი პრობლემა მუნიციპალიტეტში არის ახალგაზრდების მიგრაცია.
 

5.მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)
შიდა ფაქტორები - პროექტის განხორციელებისას დიდი მნიშვნელობა აქვს გადაწყვეტილების მიმღები თანამდებობის პირების ჩართულობას  და მხარდაჭერას. საჯარო მოხელეების კვალიფიკაციას, ფინანსურ  რესურსს და  ტექნიკურ შესაძლებლობებს. გარდა მუნიციპალური სამსახურებისა პროექტის განხორცეილებაში  აქტიურად იყვნენ  ჩართული, საგანმანათლებლო რესურსცენტრი , საჯარო სკოლის დირექტორები  და პედაგოგები,  საბიბლიოთეკო სამსახურის თანამშრომლები.
გარე ფაქტორები - პროექტის განხორციელების პერიოდში აქტიურად მიმდინარეობდა თანამშრომლობა საქართველოს ეროვნულ ბიბლიოთეკასთან. აგრეთვე  გორის უნივერსიტეტის და ივანე ჯავახიშვილის სახელმწიფო უნივერსიტეტის  ლექტორებთან და პროფესორებთან, რომლებიც შემდეგ მოწვეული არიან საპატიო ჟიურის წევრებად. ლიტერატურული კონკურსი არის კერძო სექტორთან თანამშრომლობის კარგი პრაქტიკის მაგალითი რადგანაც გამარჯვებულთა დაჯილდოებაში კერძო სექტორიც არის ჩართული. 
6.პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)
ბაჩანა ბრეგვაძის სახელობის ლიტერატურული კონკურსი "მწიგნობარი" დაფუძნდა 2004 წელს სახელწოდებით: "ლიტერატურული მარათონი- მწამს მომავალი სახემცინარი". იდეის ავტორი გახლდათ კულტურის განყოფილების ხელმძღვანელი  გურამ გორდეზიანი, პროექტის მიზანს წარმოადგენდა   ახალგაზრდა თაობაში მოტივაციის შექმნა და წიგნის კითხვის სურვილის გაღვიძება, წიგნიერების დონის ამაღლება,  საბიბლიოთეკო ცხოვრებისა და წიგნიერების პოპულარიზაცია, ნიჭიერი ადამიანების, ბავშვებისა და ახალგაზდების შემოქმედებითი შესაძლებლობების გამოვლენა და საზოგადოებისთვის მათი გაცნობა. რამოდენიმე წელია კონკურსი იმართება 11 ნომინაციაში - კონკურსში გამარჯვებულებზე გაიცემა ფულადი ჯილდოები, ასევე კერძო სექტორის მიერ კონკურსში გამარჯვებულებზე 1 წლის ვადით გაიცემა ყოველთვიური სტიპენდია. პროექტის  პარტნიორები არიან  საქართველოს პარლამენტის ეროვნული ბიბლიოთეკა, მუნიციპალიტეტში არსებული ადგილობრივი ბიზნესის წარმომადგენლები და ლიბერთი ბანკი, 2004 წლიდან 2025 წლის ჩათვლით არსებულ კონკურსში მონაწილეობა მიიღო 3500-ზე მეტმა მონაწილემ,  წაკითხულია 5200-ზე მეტი წიგნი. ასევე 5600-მდე წიგნი საჩუქრადაა გაცემული კონკურსის თითოეულ მონაწილეზე,  მუნიციპალიტეტის მხრიდან ჯილდოებად გაცემულია 111 000-ზე მეტი ლარი, კერძო ბიზნესის მხრიდან სტიპენდიის სახით  გაცემულია 72 600ლარი. 2025 წელს კონკურსში მონაწილეობა 195   ახალგაზრდამ მიიღო (2024 წელს 144 ახალგაზრდა მონაწილეობდა).
· გამოწვევა - პრობლემის მნიშვნელოვანი გარემოებების მითითება;
უნდა აღინიშნოს რომ რაჭა მიგრაციის მხრივ მოწინავე ადგილზეა წლების განმავლობაში, სწორედ უდიდეს გამოწვევას მოსწავლეების სიმცირე წარმოადგენს, ასევე მცირე იყო ბიბლიოთეკებში მკითხველთა რაოდენობა, ამბროლაურის მუნიციპალიტეტის ყველა ადმინისტრაციულ ერთეულში არის სასოფლო ბიბლიოთეკა, თავად ქალაქ ამბროლაურში არის საჯარო და საბავშვო ბიბლიოთეკები, რომელთა წიგნების ფონდიც საჭიროებდა განახლებას. ასევე 21-ე საუკუნის გამოწვევას წარმოადგენს მოტივაციისა და ინტერესის შექმნა ახალგაზრდებისთვის რომლებსაც უწევს არჩევანის გაკეთება წიგნსა და სმარტფონს შორის, ვფიქრობთ რომ ძალზე მნიშვნელოვანია ახალგაზრდა თაობა დავაკავშიროთ წიგნთან და მივცეთ დამატებითი მოტივაცია. მთავარი გამოწვევა სწორედ ახალგაზრდების მოტივაციის გააზრდაა რათა პოექტი კიდევ უფრო მასშტაბური და ახალგაზრდების ინტერესებზე მორგებული იყოს.

· წარსული გამოცდილება - 21 წელია უკვე პროექტი  წარმატებით ხორციელდება ამბროლაურის მუნიციპალიტეტში , წლების განმავლობაში ხდება მისი დახვეწა, საწყის ეტაპზე კონკურსში მხოლოდ 3 ნომინაცია იყო, ეტაპობრივად გაიზარდა ნომინაციებისა და მონაწილეთა რაოდენობა,  კერძო სექტორის წარმომადგენელთა ჩართულობით დაწესდა კონკურში გამარჯვებულთა სტიპენდიები. განახლდა ბიბლიოთეკების წიგნადი ფონდები.
პასუხი არსებულ გამოწვევაზე- წარსული გამოცდილება და პრობლემებთან გამკლავების გზები უფროსი თაობების გარკვეული ნაწილის უნდობლობა პროექტში ჩადებული იდეისა და შორეული გეგმების შესახებ. მოსწავლე- ახალგაზრდობის უნდობლობა პროგრამის მიუკერძოებლობასთან დაკავშირებით. აღნიშნული უნდობლობის აღმოსაფხვრელად, განსაკუთრებულად წიგნიერი ადამიანების ავტორიტეტი, ჟიურის წევრების მტკიცე და მიუკერძოებელი მიდგომები. პროექტის ხარისხის ყოველწლიური მატება და სახალხო ნდობით აღჭურვილი ადამიანების ავტორიტეტის გამოყენება იყო. შედეგად მივიღეთ ის, რომ შევძელით ბევრი მოსწავლე ჩაგვერთო კონკურსში, ყოველწლიურად იზრდებობა მაღალი შედეგების მქონე მონაწილეთა რაოდენობა, ბევრი კონკურსის გამარჯვებული გახდა ერთიან ეროვნულ გამოცდებში საუკეთესო შედეგის მქონე, გამოიცა მონაწილეთა საავტორო წიგნები.
 7.განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)
პროექტის შინაარსი;
ყოველწლიურად ამბროლაურის მუნიციპალიტეტის მიერ მტკიცდება პროექტის  ბიუჯეტი, თანხის განმკარგავი არის ა(ა)იპ „ამბროლაურის კულტურის ცენტრი“, ცენტრის დირექტორი ბრძანებით ამტკიცებს პროგრამას და მის დებულებას, რომლის მიხედვითაც ტარდება კონკურსი.  პროექტი გულისხმობს კონკურსის ჩატარებას  11 ნომინაციაში , 1.“პუბლიცისტიკა და ესე“, 2.„საბავშვო მწერლობა“ 3. „ბაჩანა ბრეგვაძის თარგმანები“ 4 „ისტორიული რომანი“. 5“ ლიტერატურული შედევრი 6.“ თანამდეროვე ლიტერატურა“;  7 „პოეზია უპირველეს ყოვლისა“  8 „თავისუფალი თემა“  9 „დრამატურგია“  10 „ვეფხისტყაოსანი“  11 „XIX-XX საუკუნის მწერლობა“. კონკურსის დაწყებამდე ხდება ნომინაციებისა და საკითხავი ლიტერატურის შედგენა, თავად კონკურსი ტარდება შერჩეული ლიტერატურის შინაარსზე დაფუძნებული ტესტების გამოყენებით, რომელიც იქმნება საქართველოს პარლამენტის ილია ჭავჭავაძის სახელობის ეროვნული ბიბლიოთეკის სპეციალისტების მიერ, ტესტი შედგება საშუალოდ  20-25 კითხვისგან 4 სავარაუდო პასუხით (კითხვების რაოდენობა განსაზღვრულია ნომინაციების მიხედვით) , კონკურსში მონაწილეობა შეუძლიათ 11 წლიდან ბავშვებს (საბავშვო ნომინაცია), ასევე დაწესებულია ისეთი ნომინაციები „ვეფხისტყაოსანი“ და „დრამატურგია“ რომელშიც მონაწილეობა შეუძლიათ სტუდენტებს. დაწესებულია ფულადი ჯილდო პირველ ადგილზე გასული მონაწილისთვის 500 ლარი, მეორე ადგილზე გასულ მონაწილეს- 200 ლარი, ნომინაცია „ვეფხისტყაოსანი“- პირველი ადგილი 1000 ლარი, მეორე ადგილი 200 ლარი. წელს პირველად დასახელდა ორი ნომინაცია  ჟიურის  და ბიბლიოთეკის სიმპატია,მათ გადაეცათ ფულადი ჯილდო  500/500 ლარის ოდენობით. უნდა აღინიშნოს ის ფაქტი,რომ პროექტის არსებობის მანძილზე, წელს პირველად კონკურსის სხვადასხვა ნომინაციაში მონაწილეობა მიიღეს ქ.თბილისის და ქ.რუსთავის მოსწავლე/ახალგაზრდებმა,რომელთაც სხვადასხვა ნომინაციაში საპრიზო ადგილი დაიკავეს. კონკურსს აქვს თავისი დებულება, რომლის მიხედვითაც იქმნება ჟიური, შემადგენლობაში შედიან ძირითადად მოწვეული წევრები - მწერლები, პოეტები, პროფესორები, ლიტერატურათმცოდნეები, პედაგოგები რომლებიც შედეგების მიხედვით გამოავლენენ გამარჯვებულ მონაწილეს. ღონისძიების ორგანიზების მიზნით შექმნილია საორგანიზაციო ჯგუფი გამარჯვებულებისთვის მზადდება დიპლომები და სიმბოლური საჩუქრები.  საჯარო სკოლის  დირექტორები, რომელთა სკოლის  მოსწავლეებიც  ჩართული იყვნენ პროექტში  დაჯილდოვდნენ სიგელებით, აგრეთვე ფულადი თანხით და სიგელით დაჯილდოვდნენ საბიბლიოთეკო სამსახურის თანამშრომლები,რომლებიც პროექტის მიმდინარეობის პერიოდში აქტიურად იყვნენ  ჩართული.
აქტივობათა გეგმა/გრაფიკი (გთხოვთ წარმოადგინოთ ცხრილის სახით);
	თებერვალი
	 თითეული ნომინაციისათვის ლიტერატურის შერჩევა, უზრუნველყოფს საქართველოს ეროვნული ბიბლიოთეკის სპეციალისტთა ჯგუფი.

	მარტი
	ცხადდება კონკურსი და შერჩეული ლიტერატურა.  იწყება ბიბლიოთეკებიდან წიგნების გაცემა.

	აპრილი
	ხდება წიგნადი ფონდის გადახედვა და საჭირო ლიტერატურის შეძენა

	მაისი
	აქტიური თანამშრომლობისთვის წერილები ეგზავნება და შეხვედრები იმართება მუნიციპალიტეტის მერიას, განათლების რესუსცენტრს და მუნიციპალიტეტში არსებული ყველა საჯარო სკოლის დირექტორს.

	ივნისი
	პროექტით მეტი ბავშვის დაინტერესებისათვის, პროცესებში აქტიურად ერთვებიან საქალაქო და სასოფლო ბიბლიოთეკების ბიბლიოთეკარები. (ტარდება შეხვედრები)

	სექტემბერი
	იწყება პირადი შეხვედრები ბავშვებთან , მათ მშობლებთან და პედაგოგებთან.

	სექტემბერი
	სასწავლო წლის დასაწყისისთვის დგება კონკურსში მონაწილეობის სავარაუდო სია (დგინდება საბოლოო რიცხვი. რომელიც ხშირ შემთხვევაში მერყევია)

	ოქტომბერი
	იწყება სარეკლამო სამუშაოები. ბავშვებისთვის სამახსოვრო, ბენდირებული სუვენრების დამზადება. საკონკურსო სამი დღისთვის სივრცის მოწყობა.

	ოქტომბერი
	ტარდება თერთმეტ ნომინაციაში კონკურსი, სამი დღის განმავლობაში.
გამარჯვებულთა ვინაობა ცნობილი ხდება დაჯილდოების საზეიმო ცერემონიალზე.


	ნოემბერი 
	გამარჯვებული მონაწილეებისთვის ჯილდოს სახით მიღებული თანხების გაცემა.



· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ.მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრებისა და მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
პროექტი გათვლილია ახალგაზრდებზე და მათ ჩართულობაზე, კონკურსში მონაწილეობას იღებენ მუნიციპალიტეტის ტერიტორიაზე მდებარე საჯარო სკოლის მოსწავლეები, სტუდენტები. ა(ა)იპ „ამბროლაურის მოსწავლე-ახალგაზრდობის ცენტრის“ წარმომადგენლები, ამბროლაურის რესურს ცენტრის წარმომადგენლები, ეროვნული ბიბლიოთეკის წარმომადგენლები, მერის ახალგაზრდული მრჩეველთა საბჭოს წარმომადგენლები, უნდა აღინიშნოს ის ფაქტი რომ მერის ახალგაზრდული საბჭოს წევრების უმეტესობა პროექტის მრავალგზის გამარჯვებულები არიან.  აქტიურად  არის ჩართული, მათი ჩართულობით კონურსის თერთმეტ ნომინაციაში გამარჯვებულებზე გაიცემა სტიპენდიები.
ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;
პროექტის განხორციელებაში ჩართულია როგორც მუნიციპალიტეტის მერიის ისე ა(ა)იპ ამბროლაურის კულტურის ცენტრის, ა(ა)იპ „ამბროლაურის მოსწავლე ახალგაზრდობის ცენტრის თანამშრომლები, საჯარო სკოლების პედაგოგები, ბიბლიოთეკარები.
ბ) ფინანსური - მუნიციპალიტეტის ბიუჯეტი/დონორის დახმარება;
პროექტის ძირითადი დამფუძნებელია ამბროლაურის მუნიციპალიტეტი, ასევე ფინანსური მხარდამჭერია ადგილობრივი კერძო ბიზნესი, 12 ადგილობრივი საწარმო და წელს პირველად ლიბერთი ბანკის ჩართულობა,როგორც სპონსორი.
გ) გამოყენებული მატერიალურ-ტექნიკური რესურსი;
გამოყენებულია მუნიციპალიტეტის საკუთრებაში არსებული შენობები, საბიბლიოთეკო სივრცე, ბოლო 3 წლის განმავლობაში კონკურსში მონაწილე ყველა პირს  საჩუქრად წიგნები გადაეცემა ა(ა)იპ „მთიელი წიგნებისგან“.

· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა; 
ძირითად პრობლემა რაც პროექტის მხრიდან დაძლევას მოითხოვდა არის წიგნის კითხვის მიმართ ინდიფერანტული, გულგრილი დამოკიდებულება.  მაღალმთიან მუნიციპალიტეტში არსებული დემოგრაფიული პრობლემები.  ახალგაზრდების ციფრულ ტექნოლოგიებთან მიჯაჭულობა.  მოძველებული წიგნადი ფონდები.  გამოცდილება, სწორი და საჭირო იდეების მიმართ საზოგადოების უპირობო მხარდაჭერა. ნდობის ფაქტორები პროექტის განმახორციელებლების მიმართ. ვფიქრობთ რომ ყოველწლიურად მზარდი მონაწილეთა რაოდენობით და იმის გათვალისწინებით რომ პროექტი უკვე 21 წლისაა მეტნაკლებად მოხდა პრობლემების დაძლევა, ბიბლიოთეკებში ყოველწლიურად ახლდება წიგნების ფონდი, პროექტის წინა მონაწილეების წარმატება სტიმულს აძლევს ახალ მონაწილეებს ჩაერთოს კონკურსში და უფრო მეტი წიგნი წაიკითხოს, ჟიურის შემადგენლობაში კვალიფიციური და ავტორიტეტული წევრების მოწვევა, მათი ურთიერთობა მონაწილეებთან და პროექტის მხარდაჭერამ დადებითი გავლენა მოახდინა ლიტერატურული კონკურსის წარმატებაზე.

· ინფორმაცია იმ პარტნიორების შესახებ, ვინც ჩართულნი იყვნენ პროექტის
დაგეგმვის, ან განხორციელების ეტაპზე; 
                    პროექტში მუნიციპალიტეტთან ერთად ჩართულია საქართველოს პარლამენტთან არსებული ილია ჭავჭავაძის სახელობის ეროვნული ბიბლიოთეკა. ამბროლაურის მუნიციპალიტეტში არსებული 12 ადგილობრივი საწარმოს წარმომადგენელი, ნიკორწმინდის ეპარქია რომელმაც კონკურსის ყველაზე პატარა მონაწილეს აჯილდოებს. უნდა აღინიშნოს ის ფაქტი, რომ წელს  პირველად მწიგნობარის პროექტით დაინტერესდა ლიბერთი ბანკი  და  ერთ-ერთ ნომინაციაში -,, ვეფხისტყაოსანი“ გამარჯვებულს  გადასცა ფულადი ჯილდო 1000ლარის ოდენობით. ლიბერთი ბანკის წარმომადგენლები ესწრებოდნენ მწიგნობარის  დასკვნით ღონისძიებას, რა დროსაც ისაუბრეს პროექტის  მნიშვნელობაზე და  გამოთქვეს  მზაობა მომავალ წლებში პროექტში აქტიური ჩართულობის.
 აგრეთვე პროექტის ფარგლებში წელს პირველად გაიმართა ფილოლოგ-ლევან გელაშვილის ლექცია /თამაში ,,ვეფხისტყაოსანი“.
 სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
8.მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)
ოცდაერთი წლის განმავლობაში, ლიტერატურულ კონკურსში მონაწილეობა მიიღო 3000-ზე მეტმა ახალგაზრდამ პროექტის ეგიდით გამოიცა კონკურსის მრავალგზის გამარჯვებულის ლექსო მეტრეველის სადებიუტი წიგნი ,,თეთრი ოთახი“. გამოიცა წიგნები; დავით კიკვაძე - ლექსების კრებული, მაყვალა კაციტაძე-,,ოთხი საჩუქარი“, ,,მარგალიტები რაჭული“ და ,,მწიგნობარი“ რომელიც აერთიანებს კონკურსის ჟიურის და კონკურსანტების პროზაულ და პოეტურ ნამუშევრებს.  ამბროლაურის მუნიციპალიტეტის მოსწავლეების რომლებიც მათ შორის არიან კონკურსის მონაწილეები ეროვნულ გამოცდებში მიღებული მაღალი მაჩვენებელი. პროექტის ფარგლებში გამოცემული ოთხი სხვადასხვა ავტორის მიერ დაწერილი წიგნი.  5200-ზე  მეტი წაკითხული წიგნი 5600-ზე მეტი საჩუქრად გაცემული წიგნი. 

9.მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)
უნდა შეიქმნას კომპეტენტური საორგანიზაციო ჯგუფი. პროექტის შინაარსობრივი დატვირთვიდან გამომდინარე, აუცილებელია გაერთიანდეს ყველა მონათესავე ორგანიზაცია. მერიის განათლების კულტურისა და სპორტის,ახალგაზრდობის სამსახური, ყველა საჯარო სკოლა და საბიბლიოთეკო სივრცე.  მაღალი რანგის სპეციალისტების მხრიდან მოხდეს წასაკითხი ლიტერატურის შერჩევა. აღნიშნული სპეციალისტების მხრიდან, შერჩეულ ლიტერატურაზე დაყრდნობით უნდა მოხდეს საკონკურსო ტესტების შედგენა, რომელიც აუცილებლად უნდა იყოს კონფიდენციალური.   კომპეტენტური ჟიურის შეკრება.  ძლიერი და აქტიური საინფორმაციო კამპანიის შექმნა.
წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);

ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
ახლდება მუნიციპალურ ბიბლიოთეკებში არსებული წიგნების ფონდი, ეწყობა ახალგაზრდა მკითხველთა სივრცეები.
ბ) პროექტის შედეგად ადგილობრივ ბუჯეტში ასახული ცვლილება;
ამბროლაურის მუნიციპალიტეტის ბიუჯეტში პროექტის განსახორციელებელი თანხა განსაზღვრულია შესაბამის პროგრამულ კოდზე 25 000 ლარით.
გ) მოსახლეობის მხარდაჭერა;
პროექტი სარგებლობს მოსახლეობის მხარდაჭერით რისი ნათელი მაგალითიცაა მისი არსებობის 20 წლიანი ისტორია და ყოველწლიურად მზარდი მონაწილე.
დ) შეტანილია თუ არა პროექტი მომავალი წლის ბიუჯეტში;
შეტანილია დაფინანსება 25 000 ლარით.
10.საკრებულოს როლი:პროექტის/ინიციატივის დაგეგმვის, განხორციელების, შედეგების შეფასების საკითხში;
წლების განმავლობაში პროექტი როგორც მუნიციპალური პროგრამა მტკიცდებოდა საკრებულოს მიერ და ასევე საკრებულოს გადაწყვეტილებით მტკიცდება პროექტისთვის გათვალისწინებული ბიუჯეტი.
საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში; 
საკრებულო მხარს უჭერს საუკეთესო პრაქტიკის განაცხადად პროექტის წარდგენას.
როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
არსებული ფრაქციების დამოკიდებულება ამ პრაქტიკის/ინიციატივის მიმართ არის  დადებითი, მაქსიმალური მხარდაჭერა.
11.პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
პირველ ეტაპზე იგეგმება რაჭა-ლეჩხუმისა და ქვემო სვანეთში შემავალი მუნიციპალიტეტების ჩართვა პროექტში, ასევე აქტიური მუშაობა უმაღლესი სასწავლებლის სტუდენტებთან პროექტში ჩართვასთან დაკავშირებით.
.საკონტაქტო ინფორმაცია: 
განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
თამარ გოგოლაძე - ამბროლაურის მუნიციპალიტეტის მერიის პირველადი სტრუქტურული ერთეულის განათლების, კულტურის, ძეგლთა დაცვის,სპორტისა და  ახალგაზრდობის საქმეთა სამსახურის  მეორადი სტრუქტურული ერთეულის განათლების,კულტურის , ძეგლთა დაცვის განყოფილების უმცროსი სპეციალისტი. T 551487788;  Gogoladzetamar123@gmail.com.
პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.გურამ გორდეზიანი- ა(ა)იპ ამბროლაურის კულტურის ცენტრის საბიბლიოთეკო სამსახურის წამყვანი კოორდინატორი.
ლამარა ბოჭორიშვილი-ა(ა)იპ ამბროლაურის  მოსწავლე ახალგაზრდობის ცენტრის პიარ -მენეჯერი
13.თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;

ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან  შეხვედრების ამსახველი ფოტო-ვიდეო მასალა ან შესაბამისი ლინკი.
https://www.facebook.com/photo/?fbid=1265955765570715&set=pb.100064689096463.-2207520000
https://www.facebook.com/share/v/1BVo9xaJWq/
https://www.facebook.com/photo?fbid=811759158237920&set=pcb.811760744904428
https://www.facebook.com/reel/1342118663959403
https://www.facebook.com/mari.jafaridze.18
განაცხადის მიღების ვადაა 2025 წლის 1 ოქტომბერი - 25 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge 

